
ᐱᔾᔪᑎᖏᑦ 
ᑐᓴᕋᔅᓴᖅ: X        ᐃᓱᒪᓕᐅᕆᐊᓕᒃ: 
 
ᐱᔾᔪᑎᓕᒃ: ᐋᖅᑭᔅᓱᐃᓂᖅ ᓄᓇᕗᑦ ᐃᖃᓗᓕᕆᓂᕐᒧᑦ ᒪᓕᒐᕐᓂᑦ 
 
ᖃᓄᐃᑦᑐᓂᖓ: 
 
ᑕᒪᓐᓇ ᓄᓇᕗᑦ ᐊᖏᕈᑎᖓ ᓴᖅᑭᓚᐅᖅᓯᒪᔫᒐᓗᐊᖅ ᐊᑐᓕᖅᑐᓂᓗ 1993−ᒥ, ᓄᓇᕗᑦ ᐃᖃᓗᓕᕆᔨᒃᑯᑦ ᓱᓕ 
ᐊᐅᓚᑕᐅᒻᒪᑕ ᐊᔾᔨᒌᓐᖏᑦᑐᓄᑦ ᒪᓕᒐᕐᓄᑦ ᐃᓗᐊᓂ ᓄᓇᑦᑎᐊᑉ ᐃᖃᓗᓕᕆᓂᕐᒧᑦ ᒪᓕᒐᖏᓐᓂ, ᐊᑦᓛᓐᑎᒃ 
(Atlantic) ᐃᖃᓗᓕᕆᓂᕐᒧᑦᖅ ᒪᓕᒐᖏᓐᓂ ᐊᒻᒪᓗ ᐃᒪᕐᒥᐅᑕᕐᓄᑦ ᒪᓕᒐᖏᓐᓂ 
 
ᑕᕝᕙᓂ ᐃᓗᐊᓂ, ᓄᑖᕐᒥᑦ ᓄᓇᕗᑦ ᐃᖃᓗᓕᕆᓂᕐᒧᑦ ᒪᓕᒐᐃᑦ (NFR) ᐅᓪᓗᒥᒧᑦ ᐋᖅᑮᓇᓱᐊᕐᓂᐊᖅᑐᑦ ᒪᓕᒐᕐᓂᑦ 
ᑐᔅᓯᕋᐅᑎᐅᕙᑦᑐᓄᑦ ᐃᖃᓗᕆᓂᕐᒧᑦ ᓄᓇᕗᒻᒥ ᐊᑦᑐᐊᔭᖏᓐᓄᓪᓗ ᐃᒪᕐᓄᑦ, ᐱᓗᐊᖅᑐᒥᑦ ᐃᓕᓴᕆᔭᐅᓯᒪᔪᑦ 
ᐱᔪᓐᓇᐅᑎᖏᓪᓗ ᐃᓄᐃᑦ, ᑲᒪᒋᔭᖏᓐᓂᓪᓗ ᐆᒪᔪᕐᓂᐊᖅᑎᒃᑯᑦ (HTO) ᐆᒪᔪᓕᕆᔨᒃᑯᓪᓗ (RWO), ᐊᒻᒪᓗ 
ᑲᒪᒋᔭᕆᐊᓕᖏᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑕᒪᒃᑯᓂᖓ ᓂᕐᔪᑎᓕᕆᓂᕐᒧᑦ ᐊᐅᓚᑦᑎᓂᕐᒨᖓᔪᓂᑦ 
ᓄᓇᕗᒻᒥ, ᑕᐃᒫᒃ ᓇᓗᓇᐃᔭᖅᑕᐅᓯᒪᒻᒪᑕ ᓄᓇᕗᑦ ᐊᖏᕈᑎᖓᓐᓂ. 
 
ᑲᑐᔾᔨᓪᓗᑎᑦ ᓴᖅᑭᖅᑕᐅᓯᒪᔪᑦ ᔪᓚᐃ 9−ᒥ, 2018 – ᐊᕐᕌᒍᑦ 25−ᖑᓕᖅᑎᓪᓗᒋᑦ ᑕᐃᒪᓐᖓᓂ 
ᐊᑎᓕᐅᖅᑕᐅᓚᐅᖅᓯᒪᒻᒪᑦ ᓄᓇᕗᑦ ᐊᖏᕈᑎᖓ − ᐅᖃᖅᓯᒪᒻᒪᑦ ᐱᓕᕆᖃᑎᒌᑦ ᓄᑖᕈᖅᑎᑦᑎᒍᓐᓇᕐᖓᑕ 
ᐋᖅᑭᔅᓱᐃᓗᑎᑦ ᐃᖃᓗᓕᕆᓂᕐᒧᑦ ᒪᓕᒐᔅᓴᓂᑦ ᓄᓇᓄᒻᒥ.  
 
ᓰᑏᑉᐱᕆᒥ 2018, ᒪᑭᕕᒃ ᑯᐊᐳᕇᓴᒃᑯᑦ ᐅᖃᖃᑕᐅᓕᓚᐅᖅᓯᒪᔪᑦ ᑭᒡᒐᖅᑐᐃᓪᓗᑎᑦ ᓄᓇᕗᒻᒥ ᐃᓄᐃᑦ ᐱᔪᒪᔭᖏᓐᓂ 
ᑕᐃᑲᓂ ᑕᐃᒪᐃᓪᓗᐊᖅᑎᑕᐅᒋᐊᖃᕐᓂᖏᓐᓂ ᐃᓂᖃᕆᐊᖃᕐᓂᖏᓐᓂᓪᓗ ᓄᓇᕗᑦ ᐊᖏᕈᑎᖓᓄᑦ ᐃᓗᐊᓃᒻᒥᔪᖅ 
ᓄᓇᕕᒃ ᐃᓄᐃᑦ ᓄᓇᑖᕈᑎᖓᓐᓂ. ᑕᒪᓐᓇ ᓄᓇᕗᑦ ᐃᖃᓗᓕᕆᓂᕐᒧᑦ ᒪᓕᒐᕐᓂᑦ ᐸᕐᓇᑦᑎᓂᑦ ᐋᖅᑮᓚᐅᖅᓯᒪᔪᑦ 
ᑲᒪᓂᐊᖅᑐᓂᑦ ᐋᖅᑭᔅᓱᐃᓗᑎᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᕐᓂᑦ ᐊᒻᒪᓗ ᐃᓗᓕᖃᕐᓗᑎᑦ ᐃᖃᓗᓕᕆᓂᕐᒥᑦ 
ᑲᓇᑕᒦᓐᖔᖅᓯᒪᔪᓂᑦ (DFO), ᓄᓇᕗᑦ ᑐᓐᖓᕕᒃᑯᓐᓂ (NTI), ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ (NWMB), 
ᓄᓇᕗᑦ ᒐᕙᒪᒃᑯᓐᓂ (GN), ᐊᒻᒪᓗ ᒪᑭᕕᒃ ᑯᐊᐳᕇᓴᒃᑯᓐᓂ. 
 
ᐊᑦᑑᑉᐱᕆᒥ 2018 ᐱᓕᕆᖃᑎᒌᑦ ᐊᖏᖃᑎᒌᓚᐅᖅᓯᒪᔪᑦ ᐅᖓᕙᕆᐊᖅᑕᐅᔪᒪᓪᓗᓂ ᑐᔅᓯᕋᐅᑎᐅᔪᖅ 
ᒪᓕᒐᓕᐅᕋᔅᓴᓄᑦ. ᑐᔅᓯᕋᐅᑎ ᒪᓕᒐᓕᐅᕈᒪᔪᖅ ᒫᓐᓇ ᐱᔭᐅᕙᑦᑐᓕᒫᓄᑦ ᐃᖃᓗᓐᓄᑦ (ᐱᖃᓯᐅᑎᓪᓗᒋᑦ ᐃᒪᕐᒥᐅᑕᐃᑦ) 
ᐊᒻᒪᓗ ᓄᓇᕗᑦ ᐃᓗᐊᓂ (ᐱᖃᓯᐅᑎᓪᓗᒋᑦ ᑕᐃᒪᐃᓪᓗᐊᖅ ᐊᑐᕆᐊᖃᕐᓂᖏᓐᓄᑦ ᓇᔪᕆᐊᖃᕐᓂᖏᓐᓄᓪᓗ). 
ᐱᖃᓯᐅᔾᔨᒍᒫᕐᒥᔪᖅ ᓄᓇᕕᒃ ᐃᒪᕐᒥᐅᑕᓕᕆᔨᒃᑯᖏᓐᓂ, ᑲᖏᖅᓱᐊᓘᑉ ᐃᓗᐊᓂ ᐊᒻᒪᓗ ᓯᕿᓂᕐᒥᐅᓂᑦ (Hudson 
Bay ᐊᒻᒪᓗ James Bay). ᑕᒪᓐᓇᓗ ᐱᔭᕆᐊᑐᒻᒪᑦ ᐊᑯᓂᑲᓪᓚᐅᒋᐊᖃᕋᔭᖅᑐᓂ ᐱᓕᕆᒃᑲᓐᓂᕆᐊᖃᕐᓂᖏᓐᓄᑦ 
ᐊᒻᒪᓗ ᑲᑎᒪᑎᑦᑎᒋᐊᖃᕐᓂᖏᓐᓄᑦ ᐊᒻᒪᓗ ᒪᓕᒐᓕᐃᑦ ᑭᓪᓕᖏᑦ ᕿᒥᕐᕈᔭᐅᒋᐊᖃᕐᓂᖏᓐᓄᑦ ᐊᒻᒪᓗ 
ᐊᓯᔾᔨᕆᐊᖃᕋᔭᖅᑐᑎᑦ.  
 
ᑐᕌᒐᒋᔭᕗᑦ ᑏᓰᑉᐱᕆ 2019 ᐋᖅᑭᑦᑕᐅᓯᒪᔪᖅ ᓴᖅᑭᑲᓐᓂᕈᒫᖅᑕᕗᑦ ᑲᓇᑕᒥ ᒐᔭᒃᑯᓐᓂ (Canada Gazette), 
ᓯᕗᓪᓕᖅᐹᖑᓗᒍ I. ᐱᓕᕆᖃᑕᐅᔪᓕᒫᑦ ᖃᐅᔨᒪᒻᒪᑕ ᑕᒪᒃᑯᐊ ᐱᕕᔅᓴᑭᓗᐊᕐᓂᖏᓐᓄᑦ 
ᓇᓗᓇᐃᖅᓯᒪᑦᑎᐊᓐᖏᓗᐊᕐᓂᖏᓐᓄᓪᓗ, ᐱᓗᐊᖅᑐᒥᑦ ᑐᔅᓯᕋᐅᑎ ᐅᖓᕙᕆᐊᖅᑕᐅᔪᒪᓂᖓᓄᑦ ᑕᐃᒪᓐᖓᓂ 
ᔪᓚᐃᒥᓂᑦ 9, 2018 ᑲᑐᔾᔨᓪᓗᑎᑦ ᑎᑎᕋᖅᓯᒪᔪᑦ. 
 
ᑲᑎᒪᑎᑦᑎᓂᖅ: 
 
ᐱᓕᕆᖃᑎᒌᒍᒫᖅᑐᑦ ᑲᑎᒪᑎᑦᑎᓪᓗᑎᓪᓗ ᑕᒪᑐᒥᖓ ᐱᒋᐊᖅᓯᒪᓕᖅᑑᒐᓗᐊᑦ ᐊᒻᒪᓗ ᑲᔪᓯᑦᑎᐊᕐᓂᐊᖅᑐᑎᑦ 
2019−ᒥ. ᓅᕖᑉᐱᕆᒥ 27-28, 2018, ᐃᓕᓐᓂᐊᕈᒪᖅᑐᑦ ᐃᖃᓗᓐᓂ ᐊᕕᑦᑐᖅᓯᒪᔪᓂᑦ ᐅᒪᔪᓕᕆᔨᒃᑯᓐᓂ ᓄᓇᕗᒻᒥ 



ᓄᓇᕕᒻᒥᓪᓗ ᐅᖃᐅᓯᐅᓂᐊᖅᑐᑎᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᓕᐅᕐᓂᐊᕐᓂᕐᒥᑦ ᐊᒻᒪᓗ ᑲᑐᓪᓗᑎᑦ 
ᐃᓱᒪᒋᔭᖏᓐᓂ ᐅᖃᐅᓯᖃᕐᓗᑎᑦ ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔨᒃᑯᓐᓂ.   
 
ᐱᓕᕆᖃᑎᒌᑦ ᑲᒪᓚᐅᖅᑐᑦ ᑕᒪᑐᒥᖓ ᓄᓇᓗᓐᓂ ᐳᓚᕋᕆᐊᖃᕐᓂᕐᒥᑦ 19−ᓄᑦ ᓄᓇᕗᒻᒥ ᓄᓇᓕᓐᓂ ᕖᕝᕗᐊᕆᒥ 
ᒫᔾᔨᒥᓗ, 2019. ᐱᓕᕆᖃᑎᖃᓚᐅᕐᒥᔪᑦ ᑲᑎᒪᑎᑦᑎᓪᓗᑎᓪᓗ ᐊᓯᖏᓐᓂ ᐊᑦᑐᖅᑕᐅᓂᐊᖅᑐᓂᑦ ᑎᒍᒥᐊᖅᑎᓂ 
ᑲᔪᓯᑐᐃᓐᓇᕐᓂᐊᖅᑐᑎᓪᓗ ᐅᐱᕐᖓᔅᓵᒥᑦ ᐊᐅᔭᒥᓗ 2019. 

 
ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐸᕐᓇᑦᑎᒋᓂᐊᖅᑕᖏᓐᓂ ᐋᖅᑮᓯᒪᔪᑦ ᐊᒻᒪᓗ ᐊᐅᓚᑦᑎᔨᐅᓪᓗᑎᑦ ᑕᒪᒃᑯᓇᓐᖓᑦ 
ᐱᓕᕆᖃᑕᐅᔪᓂᑦ ᑲᑐᔾᔨᖃᑎᒌᓐᓂᑦ. ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐸᕐᓇᑦᑏᑦ ᐋᖅᑭᔅᓱᐃᔪᒫᖅᑐᑦ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ ᐸᕐᓇᐅᑎᔅᓴᓂᑦ ᐊᒻᒪᓗ ᐱᓕᕆᖃᑎᖃᕐᓗᑎᑦ/ᑲᑎᒪᑎᑦᑎᓗᑎᑦ ᓄᓇᓕᓐᓂ 
ᐊᑦᑐᖅᑕᐅᓂᐊᖅᑐᓂᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ ᒪᓕᒐᔅᓴᓂᑦ. 

 
ᑲᑎᒪᑎᑦᑎᓂᕐᒨᖓᔪᖅ ᖃᕋᓴᐅᔭᒃᑯᑦ ᑕᑯᔭᔅᓴᐅᒻᒥᔪᖅ ᐋᖅᑭᑦᑕᐅᓯᒪᔪᖅ: http://dfo-mpo.gc.ca/fm-gp/peches-
fisheries/comm/consultation/nunavut-eng.htm 

 
ᐱᖁᔭᐃᑦ ᐋᖅᑭᑦᑕᐅᓯᒪᒍᒫᖅᑐᑦ ᕿᒥᕐᕈᔭᐅᓛᕐᖓᑕ ᐱᓕᕆᖃᑎᒌᓐᓄᑦ ᐸᕐᓇᑦᑎᓄᑦ ᔫᓂᒥᑦ 2019−ᒥ. ᑖᒃᑯᐊ ᐅᓂᒃᑳᑦ 
ᐋᖅᑭᑦᑕᐅᓯᔪᑦ ᑲᑎᒪᔾᔪᑕᐅᔪᓪᓗ ᐱᔭᕇᖅᓯᒪᓕᖅᑲᑕ. ᑎᑎᕋᖅᓯᔪᑦ ᐋᖅᑭᒋᐊᕆᐊᓖᑦ ᑎᓕᓯᔾᔪᑕᐅᓇᓱᒃᑲᔭᖅᑐᑦ, 
ᑕᒫᓂᖃᐃ ᔫᓂᒥ ᐊᑦᑑᑉᐱᒥᓗ ᑲᒪᒋᔭᐅᓕᕐᓗᑎᑦ 2019. 
 
ᐊᑐᓕᖁᔭᐅᔪᑦ: 
 
ᖃᖓᒃᑰᒋᐊᖃᕐᓂᖏᓐᓂ ᓇᓗᓇᐃᖅᓯᒪᑦᑎᐊᓐᖏᓗᐊᖅᑐᐊᓗᒻᒪᑦ. ᑖᒃᑯᐊ ᓄᓇᕕᒃ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᒫᓪᓗ 
(ᓲᕐᓗ ᓇᓗᓇᐃᖅᑕᐅᓯᒪᔪᑦ ᓄᓇᕗᑦ ᐊᖏᕈᑎᖏᓐᓂ ᐊᒻᒪᓗ ᐃᖃᓗᓕᕆᓂᕐᒧᑦ ᐱᖁᔭᕐᓂᑦ) ᐃᓚᓯᒪᒻᒪᑕ 
ᐱᔭᕆᐊᑐᓂᐊᓗᒻᒥ, ᖃᖓᒃᑰᒋᐊᖃᕐᓂᖏᓐᓂ ᐊᓯᔾᔨᖅᑕᐅᔭᕆᐊᖃᕐᓂᐊᖅᐸᓪᓚᐃᒻᒪᑦ. 

ᑖᒃᑯᐊ ᑐᔅᓯᕋᐅᑎᖏᓐᓄᑦ ᒪᓕᒐᓕᐅᖅᑕᐅᓂᐊᕐᓂᖏᑦ ᐱᐅᓂᖅᓴᒨᖓᓂᐊᖅᑐᔅᓴᐅᔪᑦ, ᐱᔭᕆᐊᑐᓂᐊᓗᐊᓗ, ᐊᒻᒪᓗ 
ᓂᕈᐊᕆᐊᖃᕐᓂᖏᓐᓄ, ᐊᔪᕐᓇᖅᑐᓂᑦ ᑭᖑᕙᕆᐊᖃᑦᑕᕐᓂᐊᐸᓪᓚᐃᒻᒪᑕ. 

 
ᑕᒪᒃᑯᐊ ᖃᖓᒃᑰᒋᐊᖃᕐᓂᖏᓐᓂ ᓇᓗᓇᐃᔭᖅᓯᒪᑦᑎᐊᓐᖏᓗᐊᕐᓂᖏᓐᓂ, ᑲᔪᓯᑐᐃᓐᓇᕆᐊᖃᕋᑦᑕ 
ᐱᓕᕆᕙᓪᓕᐊᖏᓐᓇᕐᓗᑎᑕ ᐱᓕᕆᖃᑎᑦᑎᓐᓂ ᑲᑐᔾᔨᖃᑎᒌᓐᓂᒃ, ᐱᖃᓯᐅᑎᓗᒋᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ. 
 
ᑎᑎᕋᖅᑐᖅ:   ᓄᓇᕗᑦ ᐃᖃᓗᓕᕆᔨᒃᑯᑦ ᒪᓕᒐᓕᐅᖅᑦᑐᑦ ᐱᓕᕆᖃᑎᒌᑦ 
  (DFO, NTI, NWMB, GN ᐊᒻᒪᓗ ᒪᑭᕕᒃ) 
 
ᐅᓪᓗᖓ: ᒪᐃ 15, 2019 


